
15. april 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. §37_152/2019, apeqqut 2-mut akissumminni Naalakkersuisut allapput: 

“Tulaanneqartut agguaqatigiissillugu angissusaat, aalisartut angallamminni 

allattuivii malillugit oqummersamut ataatsimut aalisakkat pisaasartut kiisalu 

uumassusilerituut kilisaatinik qassutinillu misissuinerinit piffissami 

pineqartumi aalisagaqatigiit milliartulersimasut takuneqarsinnaavoq. 

Aalisagaqatigiit milleriaraangamik annerit utoqqaanerillu ikileriarnerinut 

takussutissaasarpoq, taamaattumillu aalisakkat tulaanneqartut 

mikinerusarput. Pisassiissutitaqanngitsunik aalisarneq Oeqertarsuup Tunuani 

aalisarnermut tamarmut ilaammat pisassiissutitaqanngitsumik aalisarneq 

aalisagaqatigiit ikiliartornerannut aamma peqqutaaqataavoq.” 

 

- Naalakkersuisut naliliippat Qeqertarsuup Tunuani killersugaanngitsumik 

aalisarfiusumi qaleralinniarneq aalisapilutsitsinermik kinguneqartumik 

aalisarfiusoq?  

2. Naalakkersuisut Qeqertarsuup Tunuani pisassiissutitaqanngitsumik 

aalisarnerup atorunnaarsinnissaa suli isumaliutersuutivaat? 

3. Apeqqut 2-umut akissut aappiuppat: Qeqertarsuup Tunuani 

killilersuiffiginertaqanngitsumik aalisartitsineq qaqugu atorunnaarsissallugu 

Naalakkersuisut pilersaaruteqarpat?  

4. Apeqqut 2-umut akissut naamiuppat: Suna tunngavigalugu Qeqertarsuup 

Tunuani killilersuiffiginertaqanngitsumik aalisartitsineq Naalakkersuisut 

atorunnaarsinnianngilaat? 

5. Kvotalersuinani aalisartitsineq Qeqertarsuup Tunuani maannamut 

ingerlanneqartoq MCS –mik meqqilersuinermut qanoq sunniuteqarpa ?  

  

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Qulaani apeqqutit tassaapput §37_152/2019-mut akissutigineqartunut malitseqartitsinikkut 

apeqqutaasut.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 


